
ᐊᐅᐸᓪᓛᑦ 

ᐊᐅᐸᓪᓛᑦ ᑭᓲᖕᒪᑦ? 

ᐊᐅᐸᓪᓛᑦ (ᑕᐃᔭᐅᓲᖑᖕᒥᔪᖅ ᐊᐅᐸᖅᑐᑦ ᐊᐅᐸᓪᓛᑦ) ᐋᓐᓂᐊᒻᒪᕆᐅᔪᖅ ᖁᐱᕐᕈᐊᕐᔪᖕᒥᙶᓲᖅ ᐃᓅᓕᓴᒐᒃᓴᐅᙱᑦᑐᒥ. 

ᑲᓇᑕᒥ ᑕᑯᔭᐅᒐᔪᙱᑦᑐᖅ ᓲᖃᐃᒻᒪᑦ ᐃᓄᓕᒫᑲᓴᐃᑦ ᐋᓐᓂᐊᓕᕇᒃᑯᓯᖅᑕᐅᓯᒪᖕᒪᑕ ᐊᐅᐸᓪᓛᒌᒃᑯᑎᒧᑦ. 

 

ᑭᓲᖕᒪᑕ ᐋᓐᓂᐊᕐᓂᕐᒧᑦ ᓇᓗᓇᐃᖅᑕᐅᔾᔪᑎᖏᑦ ᐊᐅᐸᓪᓛᓄᑦ? 

ᐊᐅᐸᓪᓛᑦ ᐱᒋᐊᒐᔪᓲᖅ ᐆᑎᕐᓇᖅᑐᖃᕐᓗᓂ, ᖁᐃᖅᓱᕐᓗᓂ, ᑲᒃᑭᓕᑲᑕᓪᓗᓂ ᐊᒻᒪ ᐊᐅᐸᕐᓗᑎ, ᐃᔨᖏ ᐳᓪᓕᕐᓗᑎ 

ᖁᕝᕕᐅᑲᑕᓪᓗᑎᓗ (ᖃᓄᐃᓴᕋᐃᓪᓗᑎ ᖃᐅᒪᔪᒥᑦ). ᒥᑭᔫᑏᑦ, ᖃᑯᖅᑕᓪᓛᔪᓂ ᖃᓂᕐᒦᑦᑐᖃᑐᐃᓐᓇᕆᐊᓕᒃ. ᐅᓪᓗᐃᑦ 

ᕐᑳᔅᓰᓐᓇᑯᓗᐃᑦ ᐊᓂᒍᖅᓯᒪᓕᖅᐸᑕ, ᐊᐅᐸᕐᓂᖃᓕᓲᖅ ᑮᓇᒃᑯᑦ ᓂᐅᖁᒃᑯᓪᓗ, ᓯᐊᒻᒪᑉᐸᓪᓕᐊᓲᖑᓪᓗᓂ ᑎᒥᓕᒫᒧᑦ. 

ᐊᐅᐸᕐᓂᐅᒐᔪᓲᖅ ᐅᓪᓗᓄᑦ 4ᓂᒃ 7ᓄᑦ.  

 

ᐋᓐᓂᐊᕐᓂᕐᒧᑦ ᓇᓗᓇᐃᖅᑕᐅᔾᔪᑏᑦ ᐱᒋᐊᖃᑦᑕᖅᑐᑦ ᐅᓪᓗᐃᑦ ᖁᓖᑦ ᐊᓂᒍᖅᑎᓪᓗᒋᑦ ᐃᓄᒃ ᖁᐱᕐᕈᐊᕐᔪᖃᓕᖅᑎᓪᓗᒍ 

ᐃᓅᓕᓴᒐᒃᓴᐅᙱᑦᑐᒥᑦ. ᐋᓐᓂᐊᕐᓂᕐᒧᑦ ᓇᓗᓇᐃᖅᑕᐅᔾᔪᑏᑦ ᓴᙱᓂᖅᓴᐅᔪᓐᓇᖅᑐᑦ ᓄᑕᕋᓛᕐᓂ ᐃᓐᓇᕐᓂᓪᓗ. ᐊᐅᐸᓪᓛᑦ 

ᐃᒻᒪᒃᓯᒪᓕᖅᑎᑦᑎᔪᓐᓇᖅᑐᑦ ᓯᐅᑏᖕᓂᒃ, ᐳᕙᖕᓂᒃ (ᐳᕙᒃᑯᑦ ᐃᒻᒪᒃᓯᒪᓂᖅ) ᐊᒻᒪ ᖃᕋᓴᕐᒥᑦ (ᖃᕋᓴᖅ ᐳᓪᓕᓕᕐᓗᓂ) 

ᑐᖁᔾᔪᑕᐅᔪᓐᓇᒻᒪᕆᒃᑐᖅ. ᓯᖓᐃᔪᐃᑦ ᐊᐅᐸᓪᓛᔪᑦ ᐃᓄᖅᑐᒥᑦ ᐃᕐᓂᐊᖃᑐᐃᓐᓇᕆᐊᓖᑦ ᐊᒻᒪ ᓱᕋᐃᓗᑎᑦ. ᐊᐅᐸᓪᓛᑦ 

ᐃᓕᖅᑯᓯᖅᓱᑎᑦᑎᔪᓐᓇᙱᑦᑐᖅ ᓇᔾᔨᐊᕐᒥᑦ. 

 

ᖃᓄᖅ ᓯᐊᒻᒪᑉᐸᓪᓕᐊᓲᖑᒻᒪᑦ? 

ᐊᐅᐸᓪᓛᑦ ᐊᐃᑦᑑᑕᐅᒐᔪᖕᓂᖅᐹᖑᔪᖅ ᐋᓐᓂᐊᓕᒫᓂᑦ ᖃᐅᔨᒪᔭᐅᔪᓂᑦ, ᓯᐊᒻᒪᓴᐃᕋᐃᓲᖑᓪᓗᓂ ᐃᓄᖕᒥᑦ ᐃᓄᖕᒧᑦ 

ᐃᔅᓴᕈᔪᖕᓄᑦ ᓱᕐᓗᒥᑦ ᐃᒡᒋᐊᕐᒥᓘᓐᓃᑦ ᐋᓐᓂᐊᖃᖅᑐᒥᑦ (ᖁᐃᖅᓱᖅᑎᓪᓗᒋᑦ ᑕᒋᐅᒃᓴᑎᓪᓗᒋᓘᓐᓃᑦ). ᐋᓐᓂᐊᖃᖅᑐᖅ ᐃᓄᒃ 

ᐊᐃᑦᑐᐃᓲᖅ ᐋᓐᓂᐊᕐᒥᒃ ᐅᓪᓗᐃᑦ ᑎᓴᒪᓂᒃ ᐊᐅᐸᓪᓛᓚᐅᙱᓐᓂᖓᓂ ᐅᓪᓗᓄᑦ ᑎᓴᒪᓄᑦ ᐊᓂᒍᐃᓯᒪᓕᖅᑎᓪᓗᓂ. 

 

ᑭᓇ ᐊᑦᑕᕐᓇᖅᑐᒦᑉᐸ? 

ᑭᓇᑐᐃᓐᓇᖅ ᐃᓅᓂᑰᔪᖅ 1970 ᐅᖓᑖᓂ ᐋᓐᓂᐊᓕᕇᒃᑯᓯᖅᑕᐅᓯᒪᙱᑦᑐᖅ ᐊᐅᐸᓪᓛᓚᐅᖅᓯᒪᙱᑉᐸᓪᓗ 

ᐊᑦᑕᕐᓇᖅᑐᒦᑦᑐᖅ. ᐃᓄᐃᑦ ᐃᓅᓂᑰᔪᑦ 1970 ᑐᖔᓂ ᐊᐅᐸᓪᓛᓚᐅᖅᓯᒪᔪᒃᓴᐅᖕᒪᑦ ᒪᒃᑯᓂᖅᓴᐅᑎᓪᓗᒍ 

ᓴᐳᔾᔭᐅᓯᒪᓪᓗᑎᓪᓗ. ᓄᑕᕋᓛᑦ ᐅᑭᐅᖅᑖᖅᓯᒪᙱᑦᑐᑦ ᐊᑦᑕᕐᓇᖅᑐᒦᓂᖅᓴᐅᑐᐃᓐᓇᕆᐊᓖᑦ ᐊᐅᐸᓪᓛᒌᒃᑯᑎᒧᑦ 

ᑲᐱᔭᐅᕙᖏᒻᒪᑕ ᐊᕐᕌᒍᖅᑖᖅᓯᒪᓕᖅᑎᓪᓗᒋᑦ ᑭᓯᐊᓂ.  

 

ᖃᓄᖅ ᐃᓅᓕᓴᖅᑕᐅᓲᖑᒻᒪᑦ? 

ᐃᓅᓕᓴᐅᑎᑕᖃᙱᑦᑐᖅ ᐊᐅᐸᓛᓄᑦ ᐃᓄᐃᓪᓗ ᐅᓄᕐᑐᑦ ᐊᖏᕐᕋᖏᓐᓂ ᐱᔪᓐᓃᓲᖑᓪᓗᑎ.  ᐃᓄᐃᑦ 

ᐋᓐᓂᐊᓕᖅᑐᒻᒪᕆᐅᒃᐸᑕ ᖃᐅᔨᒃᑲᐃᖁᔭᐅᔪᑦ ᐋᓐᓂᐊᖅᑐᓕᕆᔨᖏᓐᓄᑦ. 

 

ᐊᐅᐸᓪᓛᒌᒃᑯᑎ ᐃᓚᖏᓐᓄᑦ ᑲᐱᔭᐅᓲᖅ ᖃᓂᒋᔭᖃᖅᑐᕕᓃᑦ ᐊᐅᐸᓪᓛᔪᒥᑦ. ᑲᐱᔭᐅᓵᓕᒃᐸᑦ, 

ᐋᓐᓂᐊᖅᑖᙱᑐᐃᓐᓇᕆᐊᓖᑦ. ᖃᓂᒋᔭᖃᕐᓂᕈᕕᑦ ᐊᐅᐸᓪᓛᔪᒥᒃ, ᐋᓐᓂᐊᖅᑐᓕᕆᔨᓯ ᐅᖃᖃᑎᒋᓗᒍ. 

 

ᐊᐅᐸᓪᓛᑦ ᖃᓄᖅ ᓄᖅᑲᖅᑎᒐᒃᓴᐅᖕᒪᑦ? 

 ᑕᐃᒃᑯᓄᖓ ᐃᓅᓂᑰᔪᑦ 1970 ᐅᖓᑖᓂ, ᐋᓐᓂᐊᓕᕇᒃᑯᑎ ᐱᐅᓂᖅᐹᖑᔪᖅ ᐊᐅᐸᓪᓛᑦᑕᐃᓕᒪᓂᕐᒧᑦ. 

ᐅᖃᖃᑎᒋᓗᒍ ᐋᓐᓂᐊᖅᑐᓕᕆᔨᓯ ᐱᔭᕇᖅᓯᒪᒐᓗᐊᕐᒪᖔᖅᐱᑦ ᐃᓚᑎᓪᓗ ᐋᓐᓂᐊᓕᕇᒃᑯᓯᕐᒥᑦ ᑕᐃᒪᐃᑦᑐᒧᑦ. 

 ᐊᒡᒐᓂᒃ ᐅᐊᓴᖅᓯᖃᑦᑕᕐᓂᖅ ᐱᐅᓂᖅᐹᖑᔪᖅ ᓴᐳᔾᔨᓂᕐᒥᑦ ᖃᓄᐃᑦᑐᑐᐃᓐᓇᕐᓂ ᐋᓐᓂᐊᓂ. ᐊᒡᒐᓂᒃ ᐅᐊᓴᐃᓂᖅ, 

ᐱᓗᐊᖅᑐᒥᑦ ᖁᐃᖅᓱᓚᐅᖅᑐᓂ ᐊᒻᒪ ᑕᒋᐅᒃᓴᓚᐅᖅᑐᓂ, ᐊᒻᒪ ᑲᒪᒋᔭᖃᓚᐅᙱᓐᓂᕐᓂ ᑲᒪᒋᔭᖃᕇᕈᕕᓪᓗ 

ᖃᓂᒪᔪᒥᑦ, ᓄᖅᑲᖅᑎᑦᑎᓂᕐᒥᑦ ᐃᑲᔫᑎᖃᕐᓂᐊᖅᑐᖅ ᓯᐊᒻᒪᑉᐸᓪᓕᐊᓂᕆᔭᖏᑦ ᖁᐱᕐᕈᐊᕐᔪᖕᓂᒃ. 

 ᐊᒥᖅᑳᖃᑎᖃᑦᑕᐃᓕᒪᓗᑎᑦ ᓂᕿᓂ, ᐃᒥᒐᕐᓂ, ᓯᒡᒐᓕᐊᕐᓂ ᓂᕆᔾᔪᑎᓂᓘᓐᓃᑦ, ᑭᒍᑎᓯᐅᑎᓂᓪᓗ. 

 ᖁᐃᖅᓱᖅᑕᑎᑦ ᑕᒋᐅᒃᓴᖅᑕᑎᓗ ᒪᑐᖃᑦᑕᕐᓗᒋᑦ ᑲᒃᑭᐅᑎᒃᓴᒧᑦ ᑕᓕᔅᓯᓐᓄᓪᓘᓐᓃᑦ. 

 ᖃᓂᒪᒍᕕᑦ ᐊᖏᕐᕋᖅᓯᒪᓗᑎᑦ. 

 ᖃᐅᔨᒋᐊᕐᓗᑎᑦ ᐋᓐᓂᐊᓕᕇᒃᑯᓯᖅᑕᐅᔾᔪᑎᓕᒫᑎᑦ ᓈᒻᒪᒃᑲᓗᐊᕐᒪᖔᑦᑕ ᓂᐅᕐᕈᓚᐅᙱᓐᓂᕐᓂ ᑲᓇᑕᐅᑉ ᓯᓚᑖᓄᑦ. 
 


